
Педагогика  пəнинде талабаларда ойлаў мəдениятын қəлиплестириў 
компонентлери, усыллары 

Ерлепесова Хадиша  
НМПИ, «Улыўма педагогика ҳəм психология» кафедрасы  2–басқыш 

үлкен- илимий хызметкер излениўшиси 
Мəлим болғанындай, XXI əсир басланыўы менен ҳəр бир талаба 

алдында өзин-өзи аңлаўы, өзиниң социал раўажланыўы, өзин қоршаған 

орталықты-əлемди толығынша қабыл етиўи бизлер ойлағанымыздай аңсат 

болмады. Бул əсир ҳəзирги заман педагогикасынан баслы мақсет етип, ҳəр 

бир талабадан тек интеллектуал раўажланып қалмастан, ал арттырылған 

билимлерди ис жүзинде қоллана билиў, еркин пикирлеў, өз билгенинше 

шешим қабыллаў ҳəм т.б талап етпекте.  

Педагогика ҳəм психология пəнин оқытыў процессинде ойлаўдың 

продуктив, репродуктив, машқалалы, дөретиўшилик түрлери терең 

изленилип, неликтендур болажақ оқытыўшыларды кəсипке, социал 

орталыққа таярлаўда, ойлаў мəдениятына болған итибар шетте 

қалдырылған. 

"Талабаларда илимий пикирлеў, критикалаў, пикирлеў мəдениятын 

үйретиў, бизлердиң машқаламыз болып қалмастан, алдымызға қойылған 

баслы машқаламыз екенлигин мойынлаймыз,"-дейди Х.Мунби.[4] 

ҳақыйқатында да егер талабаларда пикирлеў мəденияты қəлиплеспесе, 

еркин пикирлеўге үйретилмесе билимлендириў талабы өзиниң мақсетине 

ерисе алмаған болар еди. 

«Пикирлеў мəдениятын талаба  өмирине енгизиў» түсиниги 

илимпазлар О.С.Анисимова, А.Г.Асламова, У.Глассер, 

Л.Б.Соколовалардың изертлеў мийнетлеринде өз сəўлелениўин тапқан.[1]. 

Оқытыў процессинде ойлаў мəдениятының қəлиплесиўи оқыў 

искерлиги менен байланыслы екенлиги Н.И.Непомнящая. 

П.Г.Щедровскийлердиң өзлериниң илимий изертлеў жумысларында айқын 

көрсетеди.[3]  Ал бизлер болсақ талабаларда ойлаў мəдениятын 



 2 

раўажландырыўға болған зəрүрликти, илимпазлар К.Шураханова, 

Л.Б.Соколова тəрепинен исленип шығылған белгили компонентлер 

тийкарында талқылаймыз. Изертлеўшилердиң пикирлерине сүйенген 

ҳалда, талабаларда ойлаў мəдениятын раўажландырыўға болған зəрүрлик 

төмендегише: 

• Мотивациалық компонент. Бунда талабадан профессионал ҳəм жеке 

өзин-өзи аңлаў, ең əҳмийетли зəрүрлик сыпатында характерленеди. 

• Интеллектуал компонент. Буның тийкарғы мазмунын: ойлаў 

мəденияты ҳаққындағы билимлерди топлаў, топланған билимлерди 

жəмəəтте қоллана билиў, билиў уқыплылығы, кəсипти келешекте 

жобаластырыў, қарама-қарсылық феномени, машқалалар шешимин 

табыўлары ҳəм т.б лар қурайды. 

• Искерлик компоненти. Бул компонент талабаларда түсиник, тек ғана 

түсинип қоймастан, өз түсинигин анализлеп, түсиникке өз пикирин 

қосады. Бунда талаба илимий-информациялық орталықта өзиниң 

топлаған билимлерине сүйенген ҳалда өз көз-қарасларын аўызеки 

баянлай алады. 

• Эмоцианал компонент. Бунда талаба  ойлаў мəдениятын ийелеген 

ҳалда, өзиниң рефлексиялы  қəбилетин иске асырады, яғный бул 

компонент талабаға проектлеў, программаластырыў, өзиниң 

ҳəрекетин коррекциялаў, өз искерлигиниң нəтийжесин баҳалай 

алыўларын сүўретлейди.[2] 

Соның менен бирге, бизлер илимий-педагогикалық əдебиятларға 

тийкарланған ҳалда, талабаларда ойлаў мəдениятын қəлиплестириўде 

анкета, бақлаў, ҳүжжетлер анализи, интервью, «қысқа таңлаў тести» 

методларынан пайдаландық. Бул методлар талабаларда ойлаў 

мəдениятын қəлиплестириўге болған талапты қанаатландырыў менен 

бирге олардың жеке билиў қəбилетлерин раўажландырыў менен тығыз 

байланыслы екенлигин көрсетти. Солай етип, илимпазлардың илимий 

изертлеў жумысларын талқылай отырып, биз ойлаў мəдениятын 

талабаларда қəлиплестириў зəрүрлиги, олардың келешекте өзлериниң 

таңлаған кəсиплериниң маманы болыўда əҳмийетли екенлигин 

көрсетип, жоқарғы оқыў орны, жоқары билим яки кəсип таңлаў орны 

болып қалмастан, ең дəслеп, жоқарғы ойлаў жəне пикирлеў мəдениятын 

қəлиплестириў орайы болыўы керек деген пикирдемиз. 

